
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar it-tassazzjoni applikata fuq il-prodotti sanitarji tan-nisa bħat-tampuni1

1. Il-politiki tat-tassazzjoni għandhom dimensjoni tal-ġeneri.

2. Il-prodotti sanitarji bħat-tampuni, ix-xugamani sanitarji u l-moon cups huma essenzjali 
għas-saħħa tan-nisa u għaldaqstant m'għandhomx jitqiesu bħala lussu. 

3. L-applikazzjoni ta' standard jew ta' rati ta' VAT imnaqqsa għal dawn il-prodotti, filwaqt li 
prodotti oħra huma eliġibbli għal eżenzjonijiet, għal rati mnaqqsa ħafna jew għal rati żero 
tikkostitwixxi diskriminazzjoni kontra n-nisa.

4. Huwa ta' dispjaċir li l-Istati Membri m'għandhomx il-possibbiltà li jintroduċu eżenzjonijiet 
mill-VAT, rati mnaqqsa ħafna jew rati żero għall-prodotti sanitarji tan-nisa.

5. Il-konklużjonijiet tal-Kunsill ta' Marzu 2016, li jappellaw għal opzjoni ta' rata żero għal 
dawn il-prodotti, għandhom jintlaqgħu.

6. Għaldaqstant, il-Kummissjoni u l-Kunsill huma mitluba li:

a. jippromwovu l-aħjar prassi dwar il-politiki tat-tassazzjoni li jieħdu kont tal-impatt fuq 
il-ġeneru, jippromwovu l-ugwaljanza bejn is-sessi u jindirizzaw din is-sitwazzjoni 
malajr kemm jista' jkun;

b. iħeġġu lill-Istati Membri jagħmlu użu mill-flessibilità fid-Direttiva eżistenti tal-VAT u 
japplikaw l-inqas rata ta' VAT possibbli għall-prodotti sanitarji tan-nisa.

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


